
ANNOTATSIYA 

Ushbu maqola orqali matematika fanini o'qitishda, dars jarayonlarida musbat va 

manfiy sonlar hamda butun sonlar haqida ma'lumotlardan foydalanishingiz mumkin. 

Maqola musbat va manfiy sonlarning umumiy jihatlari, butun sonlarning tarkibiy 

qismlari haqidagi ma'lumotlar muhokamasiga va ushbu mavzuni qanday metodlar 

bilan tushuntirilganda o'quvchiga yanada yaxshiroq yetkazib berish mumkinligi 

haqidagi fikr mulohazalarga bag'ishlangan. 

Kalit so’zlar: Manfiy sonlar, musbat sonlar, algebraik tenglamalar, grafik 

interfaol metodlar, stiker. 

АННОТАЦИЯ 

Этой статье вы сможете использовать информацию о положительных и 

отрицательных числах, а также о целых числах в обучении математике, в 

учебном процессе. Статья посвящена обсуждению общих аспектов 

положительных и отрицательных чисел, сведениям о компонентах целых чисел 

и отзывам о том, какими методами лучше всего донести эту тему до читателя. 

Ключевые слова: отрицательные числа, положительные числа, 

алгебраические уравнения, графика, интерактивные методы, стикеры. 

 

Kirish. 

O’quvchilarni matematika faniga bo'lgan qiziqishlarini o'stirish uchun 

matematika darslarida va matematikadan sinfdan tashqari mashg'ulotlarda matematika 

tarixiga oid ma'lumot, misol va masalalardan foydalanib borilsa maqsadga muvofiq 

bo'ladi. Manfiy sonlar haqida birinchi ma'lumotni Xitoylik olim Chjan Tsanning 

“Matematikaga oid to'qqizta kitob” kitobida keltirilgan. V-VI asrlarda manfiy sonlar 

Xitoy va Hindistonda juda keng ishlatilgan. Biroq, Xitoyda ulardan ehtiyotlik bilan 

foydalanishga harakat qilishgan, Hindistonda esa aksincha, manfiy sonlarni juda keng 

ishlatishgan, xattoki ular bilan barcha hisob-kitoblarni amalga oshirishgan, 

hindistonliklar uchun manfiy sonlar tushunarsiz narsa emas edi. Yevropada ham 

manfiy sonlar uzoq vaqt davomida tanolinmagan. Ularni “mavhum” va “absurd” deb 

hisoblashar edi. Ular bilan hech qanday amallar bajarishmagan, javob manfiy bo‘lsa, 

o‘chirib tashlangan edi. Hech narsa nol – bo‘shliqdan kam bo‘lishi mumkin emas, deb 

hisoblar edi ular. 

Yevropada birinchi marta manfiy sonlarga Leonardo Pizanskiy (Fibonachchi) 

e'tibor qaratgan. U 1202-yilda o‘zining "Abakkitobi" asaridaularnitasvirlagan. 

Keyinchalik, 1544-yilda birinchi marta Mihail Shtifel o‘zining " liq tugallangan 

nazariyasini yaratishdi To‘liq arifmetika" kitobida manfiy sonlar tushunchasi va ular 

ustida amallarni batafsil yoritib berdi. "Nol absurd va haqiqiy sonlar o‘rtasida 

joylashgan". XVII asrda esa matematik Rene Dekart manfiy sonlarni sonlar o‘qida 

noldan chapda ko‘rsatishni taklif qildi. 

Shundan beri, manfiy sonlar keng foydananila boshlandi va, ko‘plab olimlar uzoq vaqt 

davomida ularni inkor qilgan bo‘lsa-da, tan olingan. 

Musbat sonlar son o'qida sanoq boshidan , ya'ni nol nuqtadan o'ng tomonda 

joylashgan, odatda sonlar oldiga “+” ishora yozilmaydi. Manfiy sonlar  noldan kichik 

haqiqiy sonlar va biz manfiy sonlarni musbat sonlarning qarama-qarshisi deyishimiz 

mumkin. Manfiy sonlar haqida o'quvchilarga  tushuntirayotganimizda dengiz, 

okeanning chuqurliklari, yoki tem-peratura o'zgarishinigina emas, balki qarz, zarar deb 

ham talqin qilishimiz mumkin. Musbat va manfiy sonlar butun sonlar to'plamiga kiradi. 

Butun sonlar to'plami esa barcha natural sonlar, butun manfiy sonlar va nol sonidan 

tashkil topgan. Demak, insoniyat tomonidan yaratilgan har bir yangilik uning ehtiyoji 

natijasida kelib chiqadi. Musbat sonlar o'zimizda bo’lgan mol-mulk, manfiy sonlarni  

esa qarz deb tasavvur qilishimiz kerak ekan. 

 

Adabiyotlar tahlili. 

[1] maqola 3 qismdan iborat bo‘lib, o‘rta arifmetik va o‘rta geometrik qiymatlar 

bilan bog‘liq tengsizliklar muhokama qilingan. e sonining ta’rifi va u bilan bog‘liq 

tengsizliklar keltirilgan. Bunda monoton o‘suvchi va chegaralangan ketma-

ketliklarning xossalaridan foydalanilgan. Shuningdek, limitlarni hisoblashda 

tengsizliklarning ba’zi tatbiqlari bayon qilingan. 

[2] maqolada dastlab matritsalar nazariyasi haqida qisqacha ma’lumot 

keltirilgan. Oliy ta’lim muassasalarida matematika fanini o‘qitishda muammoli 

ta’limning dolzarbligi masalasi ham muhokama qilingan. Matritsalar nazariyasi 

elementlari yordamida masalalarni yechishga doir misollar keltirilgan. Birinchi 

masalada matritsali tenglamani yechish masalasi chiziqli tenglamalar sistemasi 

yechimiga keltirilgan. Ikkinchi masalada esa matritsaga mos keladigan aniqlovchining 

tartibini va berilgan ifoda yordamida ifoda belgisini aniqlash masalasi tahlil qilingan. 

[3] maqolada matematika fanini o‘rgatish jarayonida didaktik o‘yinlardan 

foydalanilanish masalasi tahlil qilingan. Darslarning qay darajada tashkillanishi bu 

o‘qituvchining ijodkorlik qobiliyatiga ham bog‘liqligi qayd qilingan. Matematik 

o‘yinlar, rasmli topishmoqlar kundalik darslarga joziba bag‘ishlashi haqida fikr 

yuritilgan. Didaktik o‘yinlar darsda ishni individuallashtirish, har bir o‘quvchining 

kuchiga mos topshiriq berish, uning qobiliyatlarini maksimal o‘stirish imkoniyatini 

berishi qayd qilingan. O‘yin orqali o‘quvchilar darsdan olgan bilimlarini 

mustahkamlashi, ularni hayotga tadbiq eta olishga tayyorlanashi haqida so‘z yuritilgan. 

[4] maqolada AKTning ta’lim jarayonida tutgan o‘rni haqida ba’zi mulohazalar 

yoritilgan. “Oliy matematika” fanida “Hosila” mavzusini o‘qitishda axborot 

kommunikatsion texnologiyalardan samarali foydalanish usullari haqida qisqacha 

ma’lumot berilgan. Fanni o‘qitishning maqsad va vazifalariga ham to‘xtalib o‘tilgan. 

AKTdan foydalanishning qulayliklari yoritilgan.  

[5] maqolada logarifmik funksiyalar haqida maʼlumotlar, logarifmik tenglama 

va tengsizliklarni yechishning ayrim usullari bayon qilingan. Keltirilgan usullar 

yordamida yechilgan tenglama va tensizliklardan namunaviy misollar yechimi bilan 

berilgan.  

[6] maqolada o‘qitishning zamonaviy metodlarini qo‘llash o‘qitish jarayonida 

yuqori samaradorlikka erishishga olib kelishi haqida fikr yuritilgan. “Vektorlar va ular 

ustida amallar” mavzusi bo‘yicha amaliy mashg‘ulotlarni o‘tkazishda “Domino” 

metodini darsda qo‘llash namunasi keltirilgan. 

[7] maqolada Oliy ta’lim tizimida o‘quv fanlararo bog‘lanish va bilimlarni 

muvofiqlashtirish tamoyili asosida o‘quv fanlarining o‘zaro bog‘liqligi va fanlararo 

bog‘lanishlarni ta’minlashga xizmat qilishi qayd qilingan. Ba’zan bir darsning o‘zida 

bir nechta fanlarga murojaat qilinishi, darslarning qay darajada tashkillanishi bu 

o‘qituvchining ijodkorlik qobiliyatiga ham bog‘liqligi haqida fikr yuritilgan. 

[8] maqolada “Nomanfiy butun sonlar to‘plami” mavzusini o‘rganishda “Jadval” 

grafik organayzer metodidan foydalanish masalasi ko‘rib chiqilgan. Bu metodni 

o‘zlashtirib, o‘quvchilar o‘rganilayotgan mavzu haqida tushunchaga ega bo‘lishlari, 

ularning tarkibiy qismlarini aniq tasvirlay olishlari haqida fikr yuritilgan. Mavzu 

mazmunini yaxshiroq tushunishga, tavsiflashga, mavzu bo‘yicha tushunchalar va 

faktlarning o‘zaro bog‘liqligini aniqlashga yordam beradigan ushbu metodni darsda 

qo‘llash namunasi keltirilgan. 

[9] maqolada umumta’lim maktablarida matematika fanining dasturini o‘qitish, 

uning o‘rganish obyekti, o‘qitishning xususiyatlari, o‘qitish umumiy metodikasining 

qonun va qoidalarining aniq mavzu materiallariga tadbiq qilish yo‘llari, o‘quvchilarda 

mustaqil mantiqiy fikrlash qobiliyatlarini shakllantirish bilan birga ularda 

matematikaning qonuniyatlarini o‘rganishga bo‘lgan qiziqishlarini tarbiyalash haqida 

so‘z yuritilgan. 

[10-50] maqolalar ta’lim muassasalarida matematika fanlarini interfaol usullar 

va ta’lim texnologiyalaridan foydalanib o‘qitish metodikasiga bag‘ishlangan. 

Qo‘llanilgan medodlarning tavsifi, ularning yutuq va kamchiliklari ochib berilgan 

hamda mavzuga mos metodlarni tanlash orqali asoslab berilgan. 

 

Asosiy qism. 

Ushbu mavzuni o’quvchilarga tushuntirishda bir qancha interfaol metodlardan 

foydalanishimiz mumkin. Interfaol metodlar - ta'lim beruvchi va ta'lim oluvchining 

o'zaro faoliyatini ta'minlovchi, ularni ularni faollashtiruvchi va mustaqil fikrlashga 

undovchi hamda ta'lim olishga bo'lgan motivatsiyani oshirishga yo'naltirilgan 

metoddir.  

“Qizil va yashil rangli kartochkalar bilan ishlash” metodi: O'qituvchi tahsil 

oluvchilarning soniga ko'ra har bir tahsil oluvchi uchun qizil va yashil rangli 

kartochkalar hamda mavzuga oid savolnoma tayyorlanadi; savolnomadan “ha” yoki 

“yo'q” tarzida javob berish mumkin bo’lgan savollar o'rin olgan; o'quvchilar qizil 

rangli kartochkalarning “tasdiq”, yashil rangli kartochkalarning “inkor” ma'nosini 

anglatishi uqtirib o'tiladi; o’quvchilar o'qituvchi tomonidan berilgan savollarga 

“tasdiq” yoki “inkor” ma'nolarini anglatuvchi kartochkalarni ko'rsatish asnosida javob 

qaytariladi. Masalan, doskaga son yozib, manfiy sonmi? yoki musbat sonmi? deb savol 

beramiz. 

Yana bir qiziqarli metod bu – stikerlar metodidir. Turli xil stikerlarning 

(masalan, bizning buyuk siymolarimiz, olimlarimizning suratlari tushurilgan stikerlar 

bo'lishi ham mumkin) orqa tarafiga savollar yozish mumkin.  

Masalan,  

1. Manfiy son deb nimaga aytiladi?  

2. Musbat sonlar qaysi to'plamga kiradi?  

3. Manfiy sonlarga misol ayting.  

4. Musbat sonlarga misol ayting.  

5. Butun sonlarga qaysi sonlar misol bo'la oladi? 

Interfaol metodlardan yana biriga misol qilib, doskaga son o'qini chizib, 

stikerlarga musbat va manfiy sonlarni yozamiz va 5 yoki 6 ta o'quvchi shu stikerlarni 

tanlab son o'qiga joylashtiradi, shu tarzda musbat va manfiy son haqidagi bilimi yanada 

mustahkamlanadi. 

O'quvchilar mustaqil bajarishi uchun mashqlar: 

1. Ko’cha temperaturasi -7°C, uy temperaturasi esa +26°C. Uy temperaturasi ko'cha 

temperaturasidan necha gradus farq qiladi? 

2. Qumri opaning a so'm puli bor, u do'kondan olmoqchi bo'lgan buyum b so'm ekan. 

Agar: 1) a=15000, b=11000; 2) a=14000, b=14000; 3) a=15000, b=17000 bo'lsa, 

Qumri opa bu hollardan qaysi birida buyumlarni sotib ololadi? Qaysi holda sotib 

ololmaydi? Agar buyumni xarid qilishga yetmagan pulni keyin to'lash sharti bilan olsa, 

u necha so'm qarz bo'lib qoladi? 

3. Ob-havo temperaturasi ko'rsatkichini “+” va “-“ ishoralaridan foydalanib yozing: 

1) 36°C issiq;    3) 17°C issiq;    5) 7°C sovuq; 

2) 18°C sovuq;   4) 1°C sovuq;   6) 1°C iliq; 

 

 Xulosa. 

Bu metodlar orqali o'quvchilarga “Musbat va manfiy sonlar. Butun sonlar haqida 

tushuncha” mavzusini yaxshi yetkazib beribgina qolmay, tarbiyaviy ahamiyatga ham 

ega va o'quvchilarni matematika faniga bo'lgan qiziqishlarini ham oshiradi. 

O’quvchilarga mavzuni faqat ta'rif yoki misol  ishlab ko'rsatish bilan, mavzuni 

o'quvchilarga yetarlicha yetqazib bo'lmaydi, shuning uchun ham dars davomida mana 

shunday samarali metodlarni qo'llashimiz kerak. O’quvchilarning tafakkur olamini 

boyitish, dars davomida olingan bilimlarini hayotga tadbiq qilishni hamda yangi 

mavzuga zamin yaratishda uchun ham bu metodlar samarali xizmat qiladi. 

